Lyst til å studere nordisk ved eit anna nordisk universitet i Norden?

Da kan du søke NORDLIKS-stipend

Dei nordiske institutta i Norden har inngått ein samarbeidsavtale (NORDLIKS) om lærar- og studentutveksling. NORDLIKS står for Nettverket for dei nordiske språk- og litteraturinstitutta i Norden. NORDLIKS kan sjåast på som ei underavdeling av NORDPLUS som meir allment arbeider med samarbeids​tiltak mellom nordiske universitet. Verksemda er finansiert av Nordisk ministerråd.

Om du vil studere nordiskfaget ved eit anna nordisk universitet, kan du søke på Nordliks-stipend. Stipendet er på 200 euro pr. månad, dvs. 1000 euro om opphaldet varer 5 månader. Du kan studere ved eit universitet i Sverige, Danmark, Finland, Island, Færøyane eller Grønland.

I tillegg til stipendet får du dekt billigaste reisemåte (maks. 5000 kroner). Nordliks-stipendet er meint som eit tillegg til ordinær studiefinansiering, t.d. studielån og stipend. Slike nasjonale studiemiddel (t.d. frå Lånekassa) kan du altså ta med utanlands.

Nordliks-stipendet eignar seg best for dei som har studert nordisk i minst eitt år. Dei som har begynt på masterstudiet i nordisk, kan etter søknad få utvida opphaldet sitt med eit ekstra semester (etter det fyrste semesteret).

Om våren er søknadsfristen i mars, og om hausten i oktober. Nærmare informasjon om søknadsfrist m.m. finn du på oppslag.

Informasjon om nordisk-studiet på andre universitet i Norden kan du få ved å gå inn på denne nettstaden: www.nordliks.net

Kontaktperson for NORDLIKS i Tromsø er Gulbrand Alhaug, rom A-3017, tlf. 776 44277. Han kan også kontaktast over e-post: 

gulbrand.alhaug@uit.no

